
 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᑦ 

ᐱᓕᕆᖃᑎᒌᖕᓂᖅ ᓴᙱᒃᑎᒋᐊᖅᑎᑦᑎᔪᒪᓪᓗᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᖃᖅᐸᖕᓂᕐᒥᒃ ᓄᓇᕗᒻᒥ 

ᐱᒋᐊᕐᕕᖓᑕ ᐅᓪᓗᖓ: ᑎᓯᐱᕆ 11, 2025 

ᐃᓱᓕᕝᕕᖓ:   ᔭᓄᐊᕆ 16, 2025 

ᓄᓇᕘᓕᒫᒥ 60 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᑎᕋᕐᕕᐊ ᐋᓐᓂᐊᕕᓕᐊᖅᑐᓕᕆᔨᒃᑯᑦ ᑕᖅᑲᐅᖓᒥᐊᖅ 

ᑐᓴᖅᑕᐅᕈᓘᔭᖅᐸᙱᖦᖢᑎᒃ ᐃᑲᔪᖅᑎᐅᕙᒃᐳᑦ ᓄᓇᕗᒻᒥᐅᑦ ᐅᖃᐅᓯᖃᕈᓐᓇᖅᖢᑎᒃ 

ᐊᐅᓪᓚᖅᓯᒪᓂᕆᓚᐅᖅᑕᒥᓂᒃ ᐋᓐᓂᐊᕕᖕᒧᑦ ᑲᒪᒋᔭᐅᔾᔪᑎᖏᓐᓂᒃ. ᐃᓄᐃᑦ ᐊᐱᖅᑯᑎᒃᓴᖃᖅᐸᑕ 

ᑲᒪᒋᔭᐅᓂᕆᓚᐅᖅᑕᖓᑕ ᒥᒃᓵᓄᑦ, ᐃᓱᒫᓘᑎᖃᕐᓂᖅᐸᑕᓘᓐᓃᑦ, ᐋᓐᓂᐊᕕᓕᐊᖅᐸᒃᑐᓄᑦ 

ᐱᓕᕆᖃᑎᒌᒃᐸᒃᑐᑦ ᒪᓂᒪᕗᑦ ᐃᑲᔪᕈᒪᓪᓗᑎᒃ. 

ᐃᖅᑲᓇᐃᔭᖅᑏᑦ ᐃᑲᔪᕈᓐᓇᖅᐳᑦ ᓇᒧᙵᐅᕙᓪᓕᐊᓂᕆᔭᐅᔪᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑲᒪᒋᔭᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᒥᒃ, ᑭᐅᓯᓂᕐᒥᒃ ᐱᔨᑦᑎᕋᕐᓂᕆᔭᐅᕙᒃᑐᓄᑦ ᐃᓱᒫᓘᑕᐅᔪᓂᒃ 

ᐱᓕᕆᖃᑎᖃᕐᓂᕐᒥᒡᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐃᑲᔪᕈᒪᓂᕐᒧᑦ 

ᐋᖅᑭᒃᓯᒪᓕᖅᑎᑦᑎᓂᕐᒥᒃ ᐃᓱᒪᒋᔭᒃᓴᓂᒃ ᐱᐅᓯᒋᐊᖅᑎᑦᑎᔪᒪᓂᕐᒧᓪᓗ ᐱᐅᓂᕆᔭᖓᓂᒃ 

ᑲᒪᒋᔭᖃᖅᐸᖕᓂᕐᒥᒃ. 

ᑭᐅᔾᔪᑕᐅᔪᑦ ᑭᒃᑯᑐᐃᓐᓇᕐᓂᑦ ᐱᒻᒪᕆᐊᓘᕗᖅ. ᐊᒥᖅᑳᖃᑎᖃᕐᓂᖅ ᐱᐅᔪᓂᒃ ᐊᑐᕐᓂᑯᓂᒃ 

ᐃᑲᔪᖅᐸᒃᐳᖅ ᓇᓗᓇᐃᖅᓯᓂᕐᒥᒃ ᑭᓱᑦ ᑲᔪᓯᓂᖃᑦᑎᐊᕐᒪᖔᑕ ᓇᐅᒃᑯᓪᓗ ᓴᙱᓂᖃᕐᒪᖔᑕ. 

ᐱᒻᒪᕆᐅᖕᒥᔪᖅᑕᐅᖅ, ᐱᐅᙱᑦᑐᓂᒃ ᐊᑐᕐᓂᑯᓂᒃ ᐅᖃᐅᓯᖃᕐᓂᖅ ᐱᕕᖃᖅᑎᑦᑎᕗᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑭᐅᓯᔪᓐᓇᕐᓂᕐᒥᒃ ᐃᓱᒫᓘᑕᐅᔪᓂᒃ ᐱᐅᓯᒋᐊᖅᑎᑦᑎᓗᓂᓗ 

ᑲᒪᒋᔭᖃᕐᓂᕐᒥᒃ ᓄᓇᕘᓕᒫᒥ. 

ᐃᓗᐊᖅᓴᖅᑕᐅᔭᖅᑐᖅᓯᒪᔪᑦ ᑎᓕᐅᖅᑕᐅᕗᑦ ᖃᐅᔨᒋᐊᖃᑦᑕᖁᔭᐅᓪᓗᑎᒃ ᑎᑎᕋᕐᕕᒋᔭᐅᔪᒧᑦ 

ᐃᓗᐊᖅᓴᖅᑕᐅᔭᖅᑐᖅᓯᒪᔪᓄᑦ, ᑭᓯᐊᓂᓗᑦᑕᐅᖅ ᐊᓯᖏᑦ ᐃᓄᐃᑦ ᓲᕐᓗ ᖃᑕᙳᑎᒋᔭᐅᔪᑦ, 

ᐋᖅᑭᒃᓯᒪᓕᖅᑎᑦᑎᔨᒋᔭᐅᔪᑦ, ᐃᓚᒋᔭᐅᔪᑦ ᒪᓕᒐᓕᐅᕐᕕᖕᒥᐅᑦ ᓄᓇᓕᖕᓂᓘᓐᓃᑦ ᑭᒡᒐᖅᑐᐃᔨᒋᔭᐅᔪᑦ 

ᑖᒃᑯᓂᖓ ᖃᐅᔨᒋᐊᕐᕕᖃᕈᓐᓇᕐᒥᔪᑦ. 



 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᑕᒪᓐᓇ ᐊᑐᓚᐅᖅᑕᑦ ᐱᐅᓚᐅᖅᐸᑦ ᓂᕆᐅᒋᔭᐅᓚᐅᙱᒃᑲᓗᐊᖅᐸᓪᓘᓐᓃᑦ, ᑎᑎᕋᕐᕕᐊ 

ᐋᓐᓂᐊᕕᓕᐊᖅᐸᒃᑐᓄᑦ ᐊᑐᐃᓐᓇᐅᔪᑦ ᓈᓚᒍᓐᓇᖅᖢᑎᒃ ᐃᑲᔪᖅᑐᐃᔪᓐᓇᖅᖢᑎᒡᓗ. 

ᐊᑐᖅᓯᒪᔭᑎᑦ ᐅᖃᐅᓯᕆᔪᒪᒍᕕᒋᑦ, ᐅᕗᖓ ᖃᐅᔨᒋᐊᕈᓐᓇᖅᐳᑎᑦ 1-855-438-3003 ᐅᕝᕙᓘᓐᓃᑦ 

ᐃᕐᖐᓐᓈᖅᑕᐅᒃᑯᑦ patientrelations@gov.nu.ca. ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕗᙵᐅᓗᑎᑦ 

ᓄᓇᕗᑦ ᒐᕙᒪᖓᑕ ᐃᑭᐊᖅᑭᕕᖓ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

mailto:patientrelations@gov.nu.ca
https://www.gov.nu.ca/en/health/patient-relations
mailto:cdeogracias@gov.nu.ca

